IR-REPUBBLIKA FRANCIZA

Awtorita Regolatorja ghall-
Komunikazzjoni Awdjoviziva u
Digitali

ABBOZZ

Rizoluzzjoni Nru ta’ xx dwar il-lista ta’ servizzi ikklassifikati bhala ta’
interess generali, skont id-dispozizzjonijiet tal-Artikolu 20-7 tal-Ligi Nru 86-1067 tat-
30 ta’ Settembru 1986 dwar il-liberta ta’ komunikazzjoni

NOR:
L-Awtorita Regolatorja ghall-Komunikazzjoni Awdjoviziva u Digitali,

Wara li kkunsidrat id-Direttiva (UE) 2018/1808 tal-Parlament Ewropew u tal-Kunsill tal-14
ta’ Novembru 2018 li temenda d-Direttiva 2010/13/UE dwar il-koordinazzjoni ta’ certi
dispozizzjonijiet stabbiliti bil-ligi, b’regolament jew b’azzjoni amministrattiva fi Stati Membri
dwar il-forniment ta’ servizzi tal-media awdjoviziva (Direttiva dwar is-Servizzi tal-Media
Awdjoviziva) fid-dawl ta’ realtajiet tas-suq li ged jinbiddlu, b’mod partikolari 1-Artikolu 7a u
l-premessa 25 taghha;

Wara li kkunsidrat il-Ligi Nru 86-1067 tat-30 ta’ Settembru 1986, kif emendata, dwar il-
liberta tal-komunikazzjoni, b’mod partikolari 1-Artikolu 20-7 taghha;

Wara li kkunsidrat id-Digriet Nru 2022-1541 tas-7 ta’ Di¢embru 2022 li jimplimenta I-
Artikolu 20-7 tal-Ligi Nru 86-1067 tat-30 ta’ Settembru 1986 dwar il-liberta tal-
komunikazzjoni, li jistabbilixxi I-limiti ta’ attivazzjoni u l-limitu ta’ Zmien ghall-applikazzjoni
tal-obbligi ghall-promozzjoni tas-servizzi ta’ interess generali

Wara li kkunsidrat it-twegibiet ghall-konsultazzjoni pubblika dwar 1-ambitu tas-servizzi ta’
interess generali kif stipulat fl-Artikolu 20-7 tal-Ligi tat-30 ta’ Settembru 1986 dwar il-liberta
tal-komunikazzjoni

imwettqa mill-Awtorita Regolatorja ghall-Komunikazzjoni Awdjoviziva u Digitali bejn it-12
ta’ Gunju 2023 u t-13 ta’ Lulju 2023;

Billi:

1. Skont I-Artikolu 7a tad-Direttiva msemmija gabel (UE) 2018/1808 tal-Parlament Ewropew
u tal-Kunsill tal-14 ta’ Novembru 2018, maghrufa bhala d-“Direttiva dwar is-Servizzi tal-
Media Awdjoviziva” tipprovdi, “I-Istati Membri jistghu jiehdu mizuri biex jizguraw il-
prominenza xierqa ta’ servizzi tal-media awdjoviziva ta’ interess generali.”.

L-Artikolu 20-7 tal-Ligi tat-30 ta’ Settembru 1986 jipprovdi li “is-servizzi ta’ interess
generali ghandhom jinftiehmu bhala servizzi ppubblikati minn wiehed mill-korpi msemmija



fit-Titolu III ta’ din il-Ligi (France Télévisions, Radio France, il- kumpanija nazzjonali tax-
xandir inkarigata mill-esportazzjoni tal-kontenut awdjoviziv Franciz, Arte-France, l-Istazzjon
tal-Assemblea Parlamentari-Nazzjonali, 1-Istazzjon tal-Parlament-Senat u I-Istitut Awdjoviziv
Nazzjonali) u mill-stazzjon TV5 ghat-twettiq tal-kompiti taghhom ta’ servizz pubbliku” u,
min-naha l-ohra, li “Wara konsultazzjoni pubblika, I-Awtorita Regolatorja ghall-
Komunikazzjoni Awdjoviziva u Digitali tista’ tinkludi, b’mod proporzjonat u fir-rigward tal-
kontribut taghhom ghall-pluralizmu tal-hsieb u l-opinjoni u ghad-diversita kulturali, servizzi
ohra ta’ komunikazzjoni awdjoviziva. Hija ghandha tippubblika I-lista ta’ dawn is-servizzi.”.

F’konformita ma’ dawk id-dispozizzjonijiet, 1-Awtorita wettqet konsultazzjoni pubblika mit-
12 ta’ Gunju sat-13 ta’ Lulju 2023 dwar il-kamp ta’ applikazzjoni tas-servizzi li jistghu jigu
kklassifikati bhala servizzi ta’ interess generali.

2. Il-kontribuzzjoni ta’ servizz ta’ komunikazzjoni awdjoviziva ghall-pluralizmu tal-hsieb u
tal-opinjoni u ghad-diversita kulturali, fis-sens tad-dispozizzjonijiet imsemmija iktar’il fugq,
tista’ tigi evalwata b’mod partikolari fid-dawl tal-impenji tal-pubblikatur relatati, minn naha,
mal-karatteristi¢ci tal-programmazzjoni ta’ dan is-servizz u, min-naha l-ohra, mal-
kontribuzzjoni tieghu ghall-finanzjament u ghad-distribuzzjoni jew ghall-wiri ta’ xoghlijiet
awdjovizivi u ¢inematografici.

Fil-valutazzjoni ta’ dawn l-impenji, jistghu jitqiesu kriterji ohra, bhall-kundizzjonijiet biex il-
kontenut isir disponibbli ghall-pubbliku, b’mod partikolari fejn is-servizz ikun accessibbli
minghajr hlas ghall-popolazzjoni kollha.

3. Is-servizzi tat-televizjoni terrestri huma awtorizzati wara process ta’ sejha ghall-offerti, li 1-
ghazla tieghu tiehu inkunsiderazzjoni l-impenji specifi¢i maghmula mir-rikorrenti — b’mod
partikolari fir-rigward tal-pluralizmu, l-ipprogrammar u l-kontribuzzjoni ghax-xandir u I-
finanzjament ta’ xoghlijiet awdjovizivi u ¢inematografi¢i — li mbaghad huma inkluzi fil-
ftehimiet konkluzi mal-Awtorita. Ghaldagstant, huma jissodisfaw il-kriterji msemmija fl-
ewwel paragrafu tal-punt 2 iktar ’il fuq.

Fost dawn is-servizzi, is-servizzi nazzjonali tat-televizjoni terrestri minghajr hlas huma
soggetti ghal obbligi ta’ xandir u distribuzzjoni li jkopru 100 % tal-popolazzjoni kontinentali,
skont id-dispozizzjonijiet tal-Artikolu 96-1 tal-Ligi tat-30 ta’ Settembru 1986. Barra minn
hekk, dawn is-servizzi huma intitolati ghall-inkluzjoni fl-offerti awdjovizivi ta’ distributuri
kummercjali, skont 1-Artikolu 34-2 tal-Ligi tat-30 ta’ Settembru 1986. Ghaldagstant, it-tixrid
taghhom jissodisfa l-ghan ta’ offerta li hija facilment accessibbli ghall-popolazzjoni kollha
msemmija fit-tieni paragrafu tal-punt 2 iktar ’il fug.

Minn dak li ntqal iktar’il fuq jirrizulta li s-servizzi televizivi terrestri nazzjonali minghajr hlas
jistghu jigu kklassifikati bhala servizzi ta’ interess generali fis-sens tal-Artikolu 20-7 tal-Ligi
tat-30 ta’ Settembru 1986.

4. Fid-dawl tal-uzanzi li ged jinbidlu u l-importanza dejjem tikber tal-kontenut mhux lineari,
il-programmi offruti mis-servizzi tat-televizjoni ged jitgiesu dejjem aktar bhala parti mis-
servizzi tal-midja awdjoviziva on-demand u hafna drabi huma integrati, prin¢ipalment jew
esklussivament, f’offerti globali disponibbli fl-ambjenti tal-applikazzjonijiet.

Ghaldagstant, servizzi mhux lineari li jkunu disponibbli minghajr hlas ghall-utenti u li huma
intrinsikament marbuta mas-servizzi tat-televizjoni ta’ interess generali ghandhom jitgiesu



bhala servizzi ta’ interess generali. Dawn jistghu jkunu servizzi li jippermettu l-acc¢ess, fuq
talba, ghall-kontenut ta’ dawn is-servizzi tat-televizjoni (b’mod partikolari t-televizjoni
ripetizzjoni) jew servizzi li jipprovdu access ghal kontenut awdjoviziv li jikkumplimenta u
jarrikkixxi l-offerta ta’ dawn is-servizzi tat-televizjoni (ez. vidjos fuq talba li ma jixxandrux
b’mod lineari izda li huma marbuta ma’ programm tat-televizjoni, bhall-istaguni precedenti
ta’ serje).

Servizzi mhux lineari ta’ interess generali jistghu jigu ppubblikati fi hdan grupp awdjoviziv
minn entitajiet differenti minn dawk li jippubblikaw servizzi lineari.

Wara deliberazzjoni,
B’dan tiddeciedi:

Artikolu 1 — Is-servizzi ta’ interess generali fis-sens tal-Artikolu 20-7 tal-Ligi tat-30 ta’
Settembru 1986 dwar il-liberta ta’ komunikazzjoni huma:

(1) is-servizzi ppubblikati minn wiehed mill-korpi msemmija fit-Titolu III tal-Ligi tat-30 ta’
Settembru 1986 u mill-istazzjon TV5 ghat-twettiq tal-kompiti taghhom ta’ servizz pubbliku;
2) is-servizzi televizivi nazzjonali minghajr hlas li ghandhom li¢enzja tax-xandir mahruga
skont 1-Artikolu 30-1 tal-Ligi tat-30 ta’ Settembru 1986, kif ukoll is-servizzi tal-media
awdjoviziva on-demand, imgieghda ghad-dispozizzjoni tal-utent minghajr hlas, intrinsikament
marbuta ma’ dawn is-servizzi televizivi u ppubblikati mill-edituri ta’ dan tal-ahhar, mis-
sussidjarji taghhom jew mill-kumpanniji 1i jikkontrollawhom fis-sens tal-punt 2 tal-Artikolu
41-3 tal-imsemmija ligi tat-30 ta’ Settembru 1986 jew mis-sussidjarji taghhom.

[l-pubblikaturi tas-servizzi ta’ interess generali ghandhom jikkomunikaw lill-Awtorita lista
tas-servizzi lineari taghhom ta’ interess generali u tal-applikazzjonijiet li jippubblikaw jew li
huma ppubblikati mis-sussidjarji taghhom jew mill-kumpaniji li jikkontrollawhom skont it-
tifsira tal-punt 2 tal-Artikolu 41-3 tal-Ligi msemmija gabel tat-30 ta’ Settembru 1986 jew is-
sussidjarji taghhom u li jaghmlu disponibbli, prin¢ipalment jew eskluzivament, is-servizzi ta’
interess generali taghhom, b’mod partikolari s-servizzi on-demand taghhom. Huma ghandhom
jikkomunikaw ukoll kwalunkwe bidla f’dik il-lista. Wara li I-Awtorita tezamina din il-lista,
hija ghandha tippubblika lista tas-servizzi kollha ta’ interess generali u tal-applikazzjonijiet
ikkoncernati, li ghandha tittrazmetti lill-operaturi tal-interfac¢¢i soggetti ghal din ir-
rizoluzzjoni.

Artikolu 2. — Id-dispozizzjonijiet ta’ din ir-rizoluzzjoni ghandhom japplikaw fil-Kaledonja 1-
Gdida, il-Polinezja Franciza, Wallis u Futuna u t-Territorji Francizi tan-Nofsinhar u Antartici.

Artikolu 3. — Din id-deliberazzjoni se tigi nnotifikata lill-pubblikaturi tas-servizzi msemmija
fl-Artikolu 1 ta’ din id-decizjoni u lill-operaturi tal-interfaces tal-utenti soggetti ghall-obbligi
tal-Artikolu 20-7 tal-Ligi Nru 86-1067 tat-30 ta’ Settembru 1986. Din se tigi ppubblikata fil-
Gurnal Uffi¢jali tar-Repubblika Franciza.

Maghmual f’Parigi, fi [XX]

Ghall-Awtorita Regolatorja ghall-
Komunikazzjoni Awdjoviziva u Digitali
Il-President,

R.-O. MAISTRE



